
HAPET MBLEDHJA

Gramoz Rugi — Kam thirrur Konferencén e Kryetaréve pér miratimin e kalendarit 3-
javor té punimeve té Kuvendit pér periudhén 18 qgershor- 6 korrik 2018. Si zakonisht, né
pérfundim té periudhés 3-javore, ka ardhur koha té miratojmé kalendarin e ri. Javén e
ardhshme, si¢ e shikoni, sugjerohet té€ mos zhvillohet seancé plenare, pér arsye qé t’u 1émé
kohé komisioneve, pasi nuk kané ligje gati, por, nése nuk gabohem, éshté edhe festé.

Jeni njohur me draftkalendarin. Seancat jané parashikuar né datat 21 gershor, 28
gershor dhe mé 5 korrik né orén 10:00. A ka sugjerime pér draftkalendarin?

Po, urdhéroni, zonja Felaj!

Ermonela Felaj — Sugjeroj q€ projektligji “Pér disa shtesa dhe ndryshime né ligjin “Pér

masat ndaj dhunés n€ marrédhéniet familjare”” t’i kalojé pér mendim edhe Komisionit té
Sigurisé.

Gramoz Ruci — Zoti Brage, urdhéroni!

Erion Bracge- Shikoj se &shté rikthyer procedura pér propozimin ¢ kandidatéve pér
anétaré t&€ Komisionit t&€ Prokurimit Publik dhe shoh se komision pérgjegjés éshté ngarkuar
Komisioni pér Ekonominé dhe Financat dhe komision pér dhénie mendimi &éshté ngarkuar
Komisioni pér Céshtjet Ligjore dhe Administratén Publike. Kjo €shté e re, nuk ka ndodhur
ndonjéheré, pér mé tepér qé€ ligji pér prokurimet publike ngarkon Komisionin e Ekonomisé pér
kété gjé. Nuk e kuptoj se ¢faré do t€ vlerésojé Komisioni i Ligjeve, do té b&jé seancé dégjimore
mé vete?

Gramoz Ruci — Si géndron puna, mund té€ na shpjegoni Moza?

Mimoza Pano — Kryetar, Komisioni i Ligjeve €shté pérfshir€ pér dhénie mendimi, pér
shkak se Komisioni i Prokurimit Publik €shté njé strukturé kuazi gjyqésore, e cila shqyrton
ankimet e procedurave t€ prokurimit dhe ndoshta mund té vlerésojé€ anén juridike té ¢éshtjes.

Erion Brace — Cilés ¢éshtje?

Sé pari, ¢ Komisioni i Prokurimit Publik éshté njé strukturé kuazi gjyqésore, ky &shté
opinion. Ligji e ngarkon Komisionin e Prokurimit Publik me detyra t€ posagme, nuk i ka dhéné
as detyrén e gjykatés dhe as detyrén e gjykatésit asnjérit prej atyre njerézve atje. Késhtu qé ky
&shté opinion.

Sé dyti, ligji ngarkon Komisionin e Ekonomis€, madje €shté shprehur specifikisht qé i
jep t€ drejtén té b&jé edhe seanca dégjimore me ta. Pér ¢faré duhet komisioni tjetér, né tejkalim

té ligjit pér prokurimin publik?



Ulsi Manja — Uné nuk shoh asgjé t€ keqe kétu, sepse ne jemi komision pér dhénie
mendimi dhe kemi Nénkomisionin pér Administratén Publike.

Erion Brage — S’ka asnjé 1loj lidhjeje. T’1 1€émé kéto histori, se nuk ka asnjé 1loj lidhjeje.

Ulsi Manja — Komisioni pér Ekonominé éshté komision pérgjegjés dhe, sigurisht,
raportin pérfundimtar pér seancén e pérpilon Komisioni pér Ekonominé. Nuk mendoj se...

(Reagim pa mikrofon)

Dakord! Nuk mendoj se e cenon Komisionin e Ekonomisé, si komision g€ ka sferé té
veprimtaris€ pérgjegjése direkt ekonoming, nése struktura, propozimet ¢ Kuvendit pér anétaré
té Komisionit té Prokurimit Publik kalojné né Komisionin e Ligjeve. Gjithsesi, nése Erioni nuk
do té kalojé te komisioni yné, ne nuk kemi ndonjé merak t€ madh, se komision pér dhénie
mendimi jemi.

Erion Brace — Mua nuk mé intereson fare meraku i kurrkujt. Mua mé intereson zbatimi
i ligjit. Né qofté se ligji pér prokurimin publik ka ngarkuar Komisionin pér Ekonominé dhe
Financat pér kété gjé, kété puné duhet ta b&jé ky komision dhe kaq.

Ulsi Manja — Uné nuk dua té b&j debat pér kété ¢éshtje, sepse...

Gramoz Rugi — Mos béni debat tani. Njéri kérkon té kaloj€, tjetri t€ mos kalojé. E mora
vesh.

Ulsi Manja — Rregullorja e Kuvendit té¢ Shqipérisé Komisionit t€ Ligjeve i ka dhéné
Nénkomisionin pér Administratén Publike.

Erion Bragce — Shumé miré, ndryshoni ligjin pér prokurimin publik dhe bé&jeni
Rregullore té¢ Kuvendit, pastaj vazhdoni, béjeni ju, se uné€ s’merrem me kété puné.

Gramoz Ruci — Zoti Balla.

Taulant Balla — N¢ fakt, ky éshté njé diskutim g€ e kemi béré edhe herén e kaluar, por
e réndésishme éshté g€ komision pérgjegjés éshté Komisioni 1 Ekonomisé, por e zgjidhim, nése
Erioni mendon se nuk ka nevojé€, dakord.

Gramoz Ruci — A ka tjetér?

Lidhur me kérkesén e zotit Vasili, i cili ankohet né shkresén, ¢ i Eshté drejtuar Kryetarit
té Kuvendit, pse nuk €shté komision pérgjegjé€s Komisioni i Céshtjeve Sociale, por Komisioni
1 Ligjeve, sepse ligji ka té b&jé c¢éshtjen e dhunés né marrédhéniet familjare.

Njé shpjegim pér kété, ju lutem!

Mimoza Pano — Projektligji “Pér disa shtesa dhe ndryshime né ligjin “Pér disa masa

ndaj dhunés né familje” €shté depozituar né datén 11 maj dhe tashmé éshté béré pjesé e kétij
projektkalendari té ri. Konferenca e Kryetaréve e datés 14 maj ka miratuar pérfshirjen né
projektprogram té kétij projektligji me kété fushé pérgjegjésie t€ komisioneve: komision

pérgjegjés éshté caktuar Komisioni i Ligjeve dhe komision pér dhénie mendimi Komisioni i
Punés dhe Céshtjeve Sociale. Kjo gjé u miratua tri javé mé paré né seancé plenare me vendimin
nr. 69 t€ Kuvendit, daté€ 17 maj 2018.

Nése do té shikojmé pérmbajtjen e projektligjit, dhe kjo ka gené arsyeja kryesore pse
€shté futur késhtu n€ program qé atéheré, nga 19 nene t€ propozuara, 12 nene jané né fushén e
Komisionit t€ Ligjeve, sepse kané t€ b&jné me ¢éshtje té t& drejtave té njeriut, diskriminimit,
Kodit Civil, me ¢€shtje t& birésimit, t&€ kujdestarisé¢, me vendimmarrjen e gjykatés, me masat
konkrete pér urdhrin paraprak t€ mbrojtjes, qé jané t€ gjitha me gjykatén dhe me geverisjen
vendore. Pra, té gjitha kéto nene jané né fushén e pérgjegjésisé t&€ Komisionit té Ligjeve.

Po t€ shikojmé eksperiencén e méparshme, ky projektligj, fillimisht, ka gené né fushén
e pérgjegjésis€ s¢ Komisionit t€ Ligjeve, pastaj ka kaluar, sipas tematikés sé ndryshimeve, te
Komisioni i Punés dhe Céshtjeve Sociale.

Shembulli konkret qé ka ndodhur sé fundi &shté rasti i projektligjit “Pér strehimin
social”, ku, edhe pse strehimin e mbulon si fushé¢ Komisioni pér Veprimtariné Prodhuese,
meqenése dominonin ¢éshtjet sociale, u vlerésua g€ té ishte né pérgjegj€siné e Komisionit t&
Punés dhe Céshtjeve Sociale. Kjo ka gené arsyeja.

Ermonela Felaj — Uné e béra kérkesén, qé Komisioni i Sigurisé té keté mundési té japé
mendim pér kété ligj edhe pér njé arsye shumé té réndésishme, késhtu qé gjykoj se nuk mund
té jemi shumé té€ ngurt€, né kuptimin qé dispozitat e propozuara kané két€ pérmbajtje dhe ato 1
shkojné kétij komisioni. Ku e kam fjalén?! Ligji né fjalé éshté njé ligj qé€ ka 12 vjet n€ veprim,
té cilin nuk e ka propozuar geveria, nuk e ka propozuar asnjé nga deputetét, por shté nismé
qytetare dhe, normalisht, pas 12 vjetésh, kur i vetmi veprim qé ka béré ish-qeveria ka qené
nxjerrja e njé akti nénligjor, 1 cili nuk ka pasur asnjé€ lloj vlere edhe pér faktin se, sa heré ka
pasur ngjarje kur gra kané humbur jetén, né Shqipéri éshté ndezur njé debat i madh publik, uné
gjykoj se ne duhet t’u kushtojmé vémendje ndryshimeve g€ jan€ propozuar, sepse mund té jeté
rasti q€, krahas atyre ndryshimeve, deputetét t€ propozojné edhe ndryshime té tjera, qé€ ndoshta
shkojné pértej propozimeve me natyré civile, por kané mé tepér natyré sanksionuese dhe
ndéshkuese, pér t€ mundésuar nj€ lufté q€ kemi premtuar se do ta bé€ymé. Kuvendi i Shqipérisé
ka miratuar njé€ rezoluté pér masat dhe hapat qé duhet ndérmarré pér t€ luftuar kété fenomen.
Késhtu qé besoj se nuk ka asgjé té keqe q& komisioni yné t& pérfshihet pér dhénie mendimi né
kété projektligj. Pérkundrazi, do t€ ishte nj€ kontribut 1 shtuar né kété gjé.

(Ndérhyrje pa mikrofon)

Po ashtu, ka njé rezoluté t€ Organizatés s¢ Kombeve t&é Bashkuara pér c¢éshtjen e

sigurisé sé grave, rezoluté q€ ne disa heré€ na éshté kérkuar edhe né komisionin toné ta trajtojmé,

por pér shkak se Rregullorja imponon njé rregull t&€ ngurté, q€ ne t€ merremi vetém me ¢éshtjet
e policis€, ushtrisé dhe shérbimeve inteligjente...

Gramoz Ruci — Pra, ju kérkoni ¢ té kalojé edhe te komisioni juaj?

Ermonela Felaj — Ne kérkojmé qé té kalojé edhe te komisioni yné pér dhénie mendimi.

Gramoz Ruci — Patjetér.

Urdhéroni!

Vasilika Hysi — Faleminderit, zoti Kryetar!

Uné u njoha me kérkesén qé ka béré zoti Vasili dhe pajtohem edhe me diskutimin qé
béri zonja Felaj. Ky éshté nj€ ligj, i cili €shté miratuar si nismé e shoqéris€ civile, éshté e
vérteté, éshté vlerésuar n€ kuadér t€ mekanizmit t€ GRECO-s. Shqipéria né dhjetor té vitit 2017
ka marré€ njé raport, ku i ka kérkuar me urgjencé Kuvendit t€ shqyrtojé pérmirésime té kétij
projektligji, me qéllim qé graté t&€ mbrohen mé mirg.

Uné jam njohur edhe me projektligjin, por, njékohésisht, né Kuvendin e Shqipérisé, jo
vetém né adresén time, por edhe né adresé t€ disa kolegéve t€ Komisionit t€ Ligjeve, kané
ardhur shtesa pér amendamente t€ tjera, t€ cilat duhen vlerésuar. Komisioni i Ligjeve duhet t&
jeté komision pérgjegj€s, pasi disa nga rregullimet kané t&€ b&jné me kushtetutshmériné. TE
gjitha grat€ deputete kané gené pjes€ e diskutimit publik t€ projektligjit. Ligji ka pasur
probleme t€ karakterit kushtetues, ndaj dhe ne u kérkuam ministres sé Drejtésis€ dhe ministres
s€ Shéndetésisé ta ripunonin dhe ta shikonin ligjin para se t€ vinte né Kuvend.

Sé dyti, ky ligj ka lidhje té forta me disa kode, por ka lidhje t€ forta edhe me punén gqé
duhet té€ béjné shérbimi 1 provés, Policia e Shtetit dhe, me t€ drejté, kétu pajtohem me kérkesén
qé€ bén edhe zonja Felaj pér t€ kaluar edhe né Komisionin e Siguris€.

Nga ana tjetér, meqgenése kétu €shté pjesa mé e madhe e drejtueseve t€ komisioneve,
kérkoj g€ Kuvendi t’1 jap€ v€mendjen e duhur, pasi €shté njé nga problemet qé na ka dalé€ nga
rekomandimet q€ ka béré GRECO, pra mekanizmi i Késhillit t&€ Europés, faktit qé ky ligj nuk
ka buxhetimin e duhur dhe ka probleme né zbatimin e tij.

Meqenése kétu kemi kolegun Brace, 1 cili drejton Komisionin e Ekonomisé dhe té
Financave, do t€ ishte shumé miré¢ g€ t€ ishim t€ vémendshém g€ t’1 jepnim kohé konsultimit
publik edhe né komisionet tona, por t€ jemi mé t€ vémendshém pér mbulimin financiar t& kétij
ligji.

Sé fundi, 1 kemi kérkuar Késhillit t€ Ministrave t€ iniciojé shumé shpejt hartimin e njé
ligji pér parandalimin e dhunés né térési, pra jo vetém té dhunés né familje, pasi zoti Kryetar,
uné dhe disa kolegé t€ tjeré kemi marré nismén pér t€ parandaluar dhe pér t€ dénuar dhunén

seksuale, dhunén né€ vendin e punés e t€ tjeré. Ky ligj nuk i adreson sa dhe si duhet, dhe vértet

Kuvendi éshté n€ pozitén q€ nuk pérmbush ato g€ ka miratuar n€ rezolutén e fundit lidhur me
parandalimin e dhunés ndaj grave dhe vajzave. Késhtu mund t’i jepet njé pérgjigje edhe kolegut
Vasili pér té gjithé problematikén g€ ka ligji dhe pér nevojén pér ta paré né raport me
Kushtetutén, me kodet dhe me ligjet e tjera q€ jané né€ fuqi, por edhe me reformén né drejtési,
pra me paketén e ligjeve t€ reformés né drejtés, té cilat kan€ peshé dhe duhen paré me kujdes.

Faleminderit!

Erion Brace — Natyrisht, uné¢ e kuptoj procesin ligjvénés, zonja Nénkryetare, pa asnjé
lloj diskutimi i kuptoj edhe nevojat pér té€ financuar, por dua qé gjithkush q€ merret me kéto
ligje, qé vijn€ edhe si propozime t&€ qytetaréve, duhet t€ kuptojé se buxheti &shté miratuar.

(Ndérhyrje pa mikrofon)

Edhe nj€ heré edhe pér nismat e qytetaréve, zonja Vasilika, duhet té kuptojné se buxheti
€shté miratuar vjet. Buxheti nuk mund t€ cenohet gjaté vitit, me ¢farédo akti qé do t&€ nxjerrim
ne nga parlamenti. Né qofté se buxheti do té€ cenohet gjaté vitit, pa asnjé lloj diskutimi,
propozuesi duhet t€ tregojé edhe burimet e financimit. Né rast se nuk i tregon kéto burime
financimi, cenon parimet bazé, q€ i kemi miratuar me ligjin e buxhetit, vecanérisht deficitin
financiar, dhe pér shkak té€ tij edhe borxhin publik, g€ jané€ detyrime themelore, qé ne i marrim
kur miratojmé ligjin e buxhetit t€ shtetit.

Késhtu qé té gjithé t€ béjné kujdes se, qofté edhe njé amendim i vetém, g€ béhet me
njé ligj respektiv né Kuvend, krijon impakt té drejtpérdrejté te buxhetin e shtetit. Pa asnjé l1oj
diskutimi do t€ rezultojé ajo qé that€ ju, g€ mund t’ju b&né vérejtje se ky ligj nuk Eshté 1
buxhetuar, sepse paraqitet apo miratohet n€ maj dhe buxheti €shté miratuar njé vit mé paré.
Késhtu g€ duhet té presé¢ fundin e vitit pér t’u buxhetuar. Kjo &éshté gjéja mé normale kur
ndodh kjo gjé.

Gramoz Ruci — Po, urdhéroni!

Ulsi Manja — Uné kam digka lidhur me kérkesén e zotit Vasili, i cili kérkon q& pér
projektligjin “Pér masat e dhunés né familje”, komision pérgjegjés té jeté Komisioni pér Punén,
Céshtjet Sociale dhe Shéndetésiné dhe jo Komisioni 1 Ligjeve, apo anasjelltas. Né fakt, ky
pretendim nuk mé duket logjik, pér faktin se ¢€shtjet e dhunés né€ familje lidhen drejtpérdrejt
me respektimin t& drejtave dhe lirive themelore t€ njeriut. Nése pér két€ projektligj nuk do té
jemi ne komisioni pérgjegjés, at€éheré nuk ka asnjé kuptim q& ky komision té keté
Nénkomisionin pér t€ Drejtat dhe Lirit€ e Njeriut.

Késhtu g€ éshté shumé miré q€é Komisioni pér Punén, Céshtjet Sociale dhe

Shéndetésiné €shté komision pér dhénie mendimi, por komision pérgjegjés, né vazhdén e



diskutimit t€ koleges Hysi, duhet t€ mbetet si¢ éshté miratuar né program dhe €shté propozuar
né projektkalendar.

Gramoz Ruci — A ka dikush tjetér ndonjé gjé?

Ermonela Felaj - Vijon t€ jeté né kalendar iniciativa pér ndryshimin e Kodit Penal, e
propozuar nga kolegu Tahiri, por kuptohet qé nuk mund té vazhdojé mé pér sa kohé kolegu
Tahiri ka 1én€ mandatin.

Uné gjykoj se njé€ prej atyre nismave (nuk dua ta shndérrojmé kété mbledhje né njé
mbledhje gesharake, sepse késhtu duket kur pérmend kéto lloj temash, por realisht &shté béré
problem dhe ne duhet t’1 pérgjigjemi) besoj se ka té béjé me propozimin pér ményrén e mbajtjes
s€ genve, pasi edhe né ditét e fundit ka pasur shumé shqetésime pér shkak se jané€ sulmuar
njeréz dhe fémij€. Uné besoj se iniciativén g€ ka paraqitur Saimiri mund ta rimarré dikush nga
ne dhe ta kalojmé, se nuk ka arsye g€ ta mbajmé né kalendar javé pas jave.

(Ndérhyrje pa mikrofon.)

Uné po them qé€ duhet ta marré dikush nga ne né njé kohé té€ dyté, jo menjéheré. Pra,
ideja &shté qé ta adoptojmé tekstin, sepse €shté 1 gatshém.

Né ményré qé té mos e marr dy heré€ fjalén, dhe ju kérkoj ndjesé pér két€, dua t€ them
se ju keni pasur njé takim me nj€ grup té€ deputetéve kosovaré, pérfshiré edhe nénkryetaren e
Kuvendit t€ Kosovés, ku na €shté kérkuar njé veprim nga ana e Kuvendit té Shqipérisé lidhur
me miratimin e tri rezolutave q€ ka béré Kuvendi 1 Kosovés. Nuk e di nése éshté rasti qé ta
bisedojmé, por a mundemi ne si Kuvend q¢ t€ pércaktojmé njé planveprimi, qé t’1 pérgjigjemi
né ményré uniformé Kuvendit t€ Kosovés né lidhje me propozimet qé ata na kané béré gjaté
dités s€ sotme?

Faleminderit!

Vasilika Hysi — Zoti Kryetar, uné kam njé ¢éshtje jashté rendit té dités.

Shpesh kolegét deputeté, por edhe drejtuesit e komisioneve nuk kané informacionin e
mjaftueshém t€ rezolutave, si dhe t€ vendimeve t€ miratuara né Kuvend, jo n€ kété legjislaturé,
por né legjislaturat e kaluara.

E mira do té ishte g€ ne né mbledhjen e Konferencés s¢ Kryeartéve t’i informonim ata
lidhur me tri mekanizmat qé Kuvendi 1 Shqipérisé ka ngritur: Mekanizmin e Monitorimit té
Rekomandimeve té Institucioneve Kushtetuese t€ Pavarura t€ Krijuara me Ligj, si dhe
detyrimet q€ ka ¢do komision sipas vendimit té€ botuar né Fletoren Zyrtare.

Sé dyti, ne kemi njé detyrim, qé n€ fund t€ vitit do t€ keté nj€ raportim pér t& gjithé
veprimtariné e Kuvendit lidhur me pérmbushjen e vendimit qé ka marré Kuvendi mé paré dhe

konkretisht t€ ¢do veprimtarie qé bén komisioni lidhur me rekomandimet e 22 institucioneve

qé raportojné Kuvendin e Shqipérisé. Do té ishte miré té kishim njé analizé 6-mujore para se
té shkohet né raportimin g€ ju, si kryetar i mekanizmit, duhet t€ béni n€ muajin dhjetor, pérséri
né bazé t& kétij vendimi, i cili &shté vendim zyrtar dhe €shté i botuar né Fletoren Zyrtare. Pra,
meqenése kemi zévendéskryeministren kétu, do té ishte miré q€ edhe geveria t€ na bénte njé
raport pér pérmbushjen e detyrimeve qé burojné€ nga ky mekanizém, pasi aty ka njé raportim
g€ duhet ta b&jé Kryetari 1 K&shillit t&¢ Ministrave, Kryeministri i vendit, nuk di se sa i éshté
véné né vémendje njé gjé e till€.

E dyta, pér zbatimin e té gjitha rekomandimeve qé u jané adresuar institucioneve dhe
problematikat g€ mund té€ ken€ hasur ministrité pér zbatimin e tyre, kjo €shté thjesht pér kujtesé,
sepse parlamenti nuk punon né gusht dhe nuk do t& kemi kohé qé pér 2 muaj t&€ rikuperojmé
gjithé at€ puné qé duhet béré g€ nga 1 janari.

Faleminderit!

Gramoz Rugi - A ka ndonjé tjetér qé e do fjalén?

Né mbyllje, lidhur me kalendarin, duke gené se opozita nuk &shté prezente né kété
takim t€ Konferencés sé¢ Kryetaréve, do té shtoja qé ne né asnjé ményré nuk duhet g€ té drejtén
e diskutimit n€ komisione, edhe sipas kérkesé€s s€ drejtuesve té€ komisioneve, ta kufizojmé dhe
&sht€ normale qé secili komision t€ japé kontributet e veta. E para.

E dyta, t€ jemi mé komplementaré nga komisioni né komision, pavarésisht se si rregull
€shté pércaktuar q€ njé komision &shté pérgjegj€s, sigurisht €sht€ seanca plenare g€ ka
detyrimin né t& gjitha rastet q¢ mendimet t€ unifikohen edhe kur ato unifikohen nga komisioni
pérgjegjés deri te komisioni qé jep mendimin. Eshté e drejta e seancés qé edhe deputetét
individualisht, edhe komisionet paralelisht me to, kur kan€ njé mendim ndryshe, t€ b&hen
objekt 1 diskutimit, 1 gjykimit dhe 1 vlerésimit dhe mé pas votimi b&het né seancé plenare.

Pér sa 1 pérket ¢€shtjes s€ rezolutave t€ kolegé€ve tané n€ Kosové, sigurisht g€ uné 1
takova ata dhe besoj se jané takuar edhe me drejtuesit e komisioneve. A jané takuar me zotin
Shalsi?

(Diskutime pa mikrofon)

Ne kemi gjith€ vullnetin pér ta mbéshtetur kété ¢céshtje, por uné do té nénvizoja se nuk
mé duket shumé oportune qé rezoluté parlamenti i Kosovés, rezoluté parlamenti shqiptar. Ajo
q€ ne duhet t& bémé &shté kjo, sa do t€ jemi né gjendje pér t€ implementuar dhe iniciuar
marréveshje t€ kétij lloji, q€ ato té jené t€ implementueshme nga ana e ekzekutivit. Jan€ béré
shumé marréveshje midis dy geverive tona né mbledhjet e pé€rbashkéta, por ato nuk jané
implementuar sa duhet, késhtu q&, duke pasur edhe zévendéskryeministren t€ pranishme, do té

kérkoja mirékuptimin qé ato marréveshje, tashmé t€ miratuara nga geverité respektive, né qofté

se ka probleme g€ nuk jané ratifikuar n€ parlamentin ¢ Kosovés apo té€ Shqipéris€, té
ratifikohen, t€ zbatohen, si¢ €shté problemi né€ fushén e arsimit apo né€ fusha né tjera, ose edhe
pér 1€vizjen e liré t€ mallrave dhe té njerézve. Uné e di se ka njé marréveshje midis dy geverive,
ku fillimisht ka gené pengesé pala kosovare, por kétu nuk dua té€ nxjerr se kush e ka
pérgjegjésiné, pala kosovare apo shqiptare. Céshtja géndron se, né€ qofté se ka njé marréveshje,
duhet shpejtuar ta ratifikojmé; né qofté se ka njé marréveshje dhe nuk zbatohet, atéheré
komisionet respektive mund té thérrasin ministrin apo ministren pérkatése né komisione ose
né seancat e parlamentit me géllim g€ té mos ngelen té tilla, ashtu sikurse né rastin konkret pér
¢éshtjen e rooming-ut. Sigurisht, duke shpalosur kété vullnet t€ miré qé kané rezolutat e
miratuara nga kolegét kosovaré, €sht€ misioni yné t’i ndjekim ato.

Pér sa i pérket monitorimit t& organeve kushtetuese problematike, ¢ me t& drejté e
ngriti nénkryetarja e Kuvendit, zonja Hysi, éshté njé problem qé duhet t€ jet€ né vémendjen e
té gjitha komisioneve sipas mbulimit t€ fushés pérkatése dhe pastaj i mekanizmit parlamentar.
Praktika e mir€ ka qené€ q¢€ €shté dégjuar n€ komision, éshté hartuar rezoluta dhe &shté raportuar
né Kuvend. E réndésishme €shté t&€ mos ngelen pa u ndjekur t€ gjitha rekomandimet e béra apo
konkluzionet qé kané arritur rezolutat pérkatése.

Fjala pér zotin Shalsi.

Eduard Shalsi — Faleminderit, Kryetar!

Q¢ prej muajit néntor, nuk e di e ka kérkuar Erioni apo Taulanti, po presim nga geveria
nj€ informacion lidhur me statusin e té€ gjitha marréveshjeve té€ firmosura midis dy geverive, té
cilat ende nuk i kemi. Nuk e di pse! Né radhé té paré, duam njé informacion pér ecuriné e
marréveshjeve.

Sé dyti, né€ vizitén time zyrtare me Komisionin e Veprimtaris€ Prodhuese, Tregtisé dhe
Mjedisit né Kosové né vitin 2015, njé nga ¢éshtjet e diskutuara ishte ¢éshtja e rooming-ut. Né
até koh€ na u dhané té gjitha argumentet si nga AKEP-i shqiptar, ashtu edhe nga institucioni
homolog kosovar dhe, mbas diskutimeve me specialistét, ne nuk mund ta ndérmerrnim njé
iniciativé t€ till€ pér shkak se kishim aplikuar dhe donim té béheshim pjes€ e nj€ marréveshjeje
té firmosur nga katér vende, respektivisht nga Bosnjé Hercegovina, Serbia, Mali 1 Zi dhe
Magedonia. Pra, pér sa koh€ qé do t& donim t& béheshim pjesé e njé marréveshjeje, nuk mund
t€ firmosnim marréveshjet bilaterale.

Homologét kosovaré sot mé€ than€ q€ nuk éshté e vérteté, mund t€ firmosim njé
marréveshje bilaterale dhe ¢do argument qé kemi pasur t€ paktén pér kéta 2-3 vjet, sipas tyre,

nuk géndron. Ndaj, mora edhe rastin e rooming-ut, meqenése e kemi diskutuar hapur vite mé



paré€, éshté njé moment qé pérpara se t€ flasim me pasion apo té€ shprehim vullnetin, ne t€ gjithé
duam ta b&jmé até puné, duhet té shikojmé kontekstin.

Né Samitin e Sofjes, né dijeniné time, Shqipéria ka marré njé angazhim s€ bashku me
Kosovén dhe té€ dyja vendet kané aplikuar pér t’iu bashkéngjitur marréveshjes katérpaléshe. Si
€shté, ku jemi dhe né cfaré faze ndodhemi, t€ gjitha kéto informacione ia dhashé edhe
delegacionit kosovar. Njé pjesé e deputetéve qé takova né Prishtiné gjat€ mbledhjes sé
pérbashkét t& komisioneve respektive kané ndryshuar, ndaj duhet t& jemi t€ kujdesshém pér
gjérat q¢é marrim pérsipér, dhe nga ana tjetér t€ mos dominoj€ dé€shira dhe vullneti para arsyes.

Do t€ ishte e vlefshme, e pérséris, &€ mbledhjet e geverisé q¢ jané konkluduar midis dy
vendeve me firmosjen e nj€ grupi marréveshjesh, té dinim ku jané. Gjithashtu, edhe pér ¢éshtje
té tilla t€é réndésishme si ¢€shtja e rooming-ut, t€ mos b&jmé hapa té nxituar, por té gjykojmé
me maturi t& gjitha efektet e iniciativave té tilla.

Faleminderit!

Gramoz Rugci - Lidhur me kété ¢éshtje, duhet t€ kemi parasysh dy gjéra: éshté gjé
shumé e miré qé edhe vendet e Bashkimit Europian e kané hequr rooming-un me njéri-tjetrin.
Ka nj€ nismé pér Ballkanin Peréndimor, q€ e njéjta gjé t€ béhet edhe pér rajonin.

Shalsi ka té drejté kur pyet — “ku jemi ne, deri ku po shkon?”. Né informacionin tim
modest, nuk e di sa e vérteté¢ &shté, Serbia €shté kundér pérfshirjes sé¢ Kosovés né kéte
marréveshje rajonale. Del problemi, a do t€ béhemi ne pjesé e njé marréveshjeje rajonale kur
té pranojmé dhe té€ nénshkruajmé g€ Kosova pérjashtohet sipas kérkesés sé palés serbe?
Domethéné, ky €shté njé problem qé duhet paré qofté nga piképamja diplomatike, qofté nga
piképamja ekonomike, qofté nga ajo e marréveshjeve ndérshtetérore et;.

Sigurisht, g€ kéto edhe e predispozojné njéra-tjetrén, edhe e pérjashtojné njéra-tjetrén.

NE¢ kushtet ¢ nése do t€ biesh dakord, g€ n€ kuadrin e nj€ marréveshjeje rajonale té
pérfshihej edhe Kosova, do t€ ishte né t&é miré t€ Kosovés dhe né t€ miré té rajonit, sepse kjo
do té ishte nj€ njohje indirekte nga ana e Serbisé, e cila do t€ nénshkruante dhe do ta bénte
pjesé t€ nénshkrimit Kosovén. Kjo do té ishte né t€ miré t€ Kosovés.

Nése jo, atéheré detyrimisht del si detyrim i geveris€ shqiptare dhe i geveris€ sé
Kosovés qé ta shohin kété ¢éshtje né marrédhéniet bilaterale pa penguar njéra-tjetrén, si
marréveshja rajonale, sepse sigurisht edhe ne nuk mund ta pérjashtojné veten nga kjo
marréveshje rajonale. Po ashtu, nuk mund ta pérjashtojmé veten nga njé marréveshje bilaterale
me Kosovén.

Urdhéroni!

Senida Mesi — Eshté e vérteté q& Shqipéria dhe Kosova ishin dy vendet e fundit t&
Ballkanit Peréndimor, g€ nuk ishin pjesé e ké&saj marréveshjeje mes shteteve t€ Ballkanit
Peréndimor né lidhje me tarifat e reduktuara roaming (nuk béhet fjalé pér tarifa falas). Né
Samitin Dixhital t€ Sofjes edhe n€ praniné e komisioneres s¢ BE-s€, Gabriel, ne shkuam sé
bashku me pérfagésuesit e Kosovés me njé kérkes€ zyrtare nga dy ministrat respektivé pér
Infrastrukturén, n€ lidhje me pjesét e telefonisé, sigurisht, edhe né praniné e komisioneres sé
BE-sé, Kérkesa u bé zyrtare dhe u miréprit si e tillé. M€ pas mbetet ratifikimi i marréveshjes
ku do t€ konkludohet dhe do t€ firmoset nga 4 shtetet aktuale s€ bashku me dy shtetet e reja,
g€ do té jené pjesé e njé marréveshjeje té tille.

Ndérkohé, pér dy pikat e tjera pér kontrollin doganor, liberalizimin e kontrollit
doganor dhe pér pikén e pérbashkét doganore, jané firmosur kontratat dhe marréveshjet. Eshté
e vérteté ¢ firmosen kontratat, sepse kjo éshté béré rutiné€ tashmé, edhe né marréveshjen me
Magedoniné, edhe me Kosovén (s€ shpejti do t&¢ kemi edhe mbledhjen me Malin e Zi), ku
marrim pérsipér q€ t€ gjitha kontratat pér t€ cilat ne biem dakord jo thjesht t’i raportojmé, por
edhe t’i ndjekim né€ bazg té njé rutine, pasi ndodh né takimet e ardhshme té kétyre mbledhjeve,
shumé nga kéto dakordésime qé kemi béré, t€ mbeten thjesht né letér dhe pa veprime konkrete.

Sfida joné &shté té jemi pjesé e Ballkanit Peréndimor né két€ marréveshje. Nuk e di
nése kjo kontraté ka ndikuar ndonjé nen, i cili e pérjashton mundésiné e bérjes s&
marréveshjeve bilaterale.

(Ndérhyrje pa mikrofon)

ME jepni kohé ta kontrolloj dhe do t’ju vijé me njé pérgjigje zyrtare.

Gramoz Rugi — Si piké orientimi do t€ mbetet kjo, sepse béri kérkesé zonja Felaj qé
t€ béjmé edhe ne njé rezoluté. Pér mendimin tim, kjo nuk zgjidhet me rezoluta, zonja Felaj.
Kjo zgjidhet népérmjet dy geverive respektive.

E theksoj edhe njé heré: nése ne arrijmé t€ pérshpejtojmé marréveshjen rajonale, ku
pérfshihet edhe Kosova, kjo do t€ ishte né té miré t€ rajonit dhe né t&€ miré t€ Kosovés, madje
2 heré né té miré té Kosovés, sepse éshté njé njohje de facto edhe nga pala serbe, qé Kosova
té behet pjes€ e nénshkrimit né nj€ marréveshje bashké me Serbing.

Nése jo, ateéheré duhet gjetur zgjidhja Shqipéri-Kosové, té cilat duhet t€ ulen bashké.
Uné besoj se nuk ka shqiptar né Kosové dhe nuk ka shqiptar né Shqipéri qé t€ jeté kundér njé
marréveshjeje té till€.

Céshtja €shté g€ té€ rakordojmé dhe t€ shikojmé se ku jemi pér kété€ ¢éshtje, q€ t€ mos

dalé sikur pala shqiptare nuk &shté shumé e fokusuar né kété ¢éshtje. Pérkundrazi, jemi shumé

té interesuar q€ Kosova t€ keté nj€ njohje ndérkombétare dhe marréveshjet ndérkombétare si¢
€shté kjo marréveshje rajonale. N€ qofté se arrihet kjo e para, ésht€ mé miré.

Nése nuk realizohet kjo e para, at€heré duhet t€ ecim me marréveshje bilaterale midis
dy vendeve tona.

Miré, e mbyllim mbledhjen!

Faleminderit!

MBLEDHJA MBYLLET

